
1 Innleiing  

  

  

Kommunens visjon er der gode liv levast. Hensikten med denne planen er å vise 

korleis vi skal jobbe for vanskelegstilte i det bustadsosiale arbeidet. Planen skal beskrive 

korleis vi skal oppnå og realisere kommunens visjon – saman med innbyggjarane.  

Bustadsosial handlingsplan skal gje  

 ein heilskapleg bustadpolitikk ved god utnytting av kommunens bustadmasse, 

samt målretta, effektiv og samordna bruk av verkemiddel og ressursar.  

 ein felles, konkret strategi for det bustadsosiale arbeidet i kommunen, og 

implementere bustadsosial satsing i det øvrige planverket.  

 mål og tiltak for å møte bustadbehovet til vanskelegstilte, gjennom å tilby varierte 

butilbod i trygge bumiljø.  

Den einskilde har eit ansvar for å skaffe seg ein stad å bu, men det er ei offentleg 

oppgåve å legge til rette for at og dei som treng bistand, får hjelp. Hjelpen skal, så langt 

det let seg gjere, syte for at dei med slike behov er i stand til å meistre eigne liv. Måla i 

Bustadsosial handlingsplan skal støtte opp om nasjonale målsettingar, samt relevante 

mål i Kommuneplanens samfunnsdel 2020-2031.   

Bustadsosialt arbeid rører ved mange einingar og avdelingar i kommunen. På grunn av 

dette, og at Bustadsosial handlingsplan seier noko om korleis vi skal gjennomføre 

arbeidet på tvers av ulike fagområde, har det vore naudsynt å utarbeide denne planen 

gjennom tverrfagleg samarbeid. Einingar og avdelingar som har bidrege er velferd,  

teknisk, NAV og Flyktningtenesta. Planen er i hovudsak avgrensa til dei som er 

vanskelgstilte på bustadmarknaden og må sjåast i samband med kommunens 

heilskaplege bustadpolitikk. Andre utfordringar som få utleigebustadar, få hus til salgs og 

bygging av til dømes sentrumsnære leilegheiter med tanke på busetting av nye 

innbyggjarar, er ikkje ein del av denne planen. Slike moment bør ligge i kommunens 

arealplan. Vidare er denne planen eit supplement til andre planar i kommunen og må 

sjåast i samband med dei. 

Det er eit overordna mål i norsk bustadpolitikk at alle skal kunne disponere ein god 

bustad i eit godt bumiljø. Det å ha ein bustad, reknast som ei føresetnad for god helse, 

utdanning, arbeid og samfunnsdeltaking. 

 

  

https://www.skaun.kommune.no/ny-samfunnsdel.588288.no.html

1.1 Kommuneplanens samfunnsdel 2020-2031  
Satsingsområda i Kommuneplanens samfunnsdel 2020-2031 er at Nissedal skal vere ein 

god og trygg stad å leve gjennom heile livet – ein attraktiv stad å drive næringsverksemd 

og  som tek miljø- og klimautfordringar på alvor. Hovudmåla for området, nemleg at 

Nissedal skal vere ein god og trygg stad å leve gjennom heile livet, er særleg relevant 

fordi den peiker på at gjennom eit heilskapleg perspektiv og tverrfagleg innsats, skal alle 

i Nissedal føle seg trygge, inkluderte, trivast og oppleve livsmeistring. Vi skal ha bumiljø 

som innbyr til samskaping, inkludering og aktivitet for alle. Bustadsosial handlingsplan 

skal bidra til at alle, uansett alder, kjønn, funksjonsnivå, etnisitet eller økonomisk 

situasjon, skal kunne delta i Nissedalsamfunnet.  

Vidare skal samfunnsdelen vere med på å gjere oss så godt rusta som mogleg til å løyse 

utfordringane framtida kan by på. Det inneber at vi må tenke og handle bærekraftig, 

også i det bustadsosiale arbeidet. I denne samanhengen er særleg økonomisk- og sosial 

bærekraft viktig, fordi det dreier seg om økonomisk tryggleik både for menneske  

og samfunn, og å sikre god livskvalitet ved å styrke samhaldet og oppretthalde gode 

velferdstenester.  

2 Kva er ein bustadsosial handlingsplan?  

  

  

Innleiingsvis må det blant anna nemnast at føremålet med Bustadsosial handlingsplan er 

å vise korleis vi skal jobbe for vanskelegstilte i det bustadsosiale arbeidet, og at planen 

skal beskrive korleis vi skal oppnå og realisere kommunens visjon. Ein bustadsosial 

handlingsplan må og seie noko om dagens situasjon, utfordringar og mål, samt peike på 

tiltak som er retta mot vanskelegstilte grupper. Ein plan som dette vil gje oss  

 auka kunnskap om bustadmarknaden i kommunen.  

 auka kunnskap om statlege verkemiddel.  

 meir samkøyrd bustadpolitikk mellom einingane i kommunen.  

 betre utnytting av kommunens bustadmasse.  

 meir målretta og effektiv bruk av verkemidla.  

Det er eit poeng å synleggjere at stat og kommune har eit felles ansvar for å rette 

søkelyset på bustadsosialt arbeid, og for å samarbeide for å nå måla. Eit vellykka 

bustadsosialt samarbeid kan gje ringverknader blant anna innan område som helse, 

utdanning og integrering.  

Planen er ein strategisk plan for bustadsosialt arbeid, men og ein handlingsplan som 

beskriv tiltak som på ulike nivå kan hjelpe vanskelegstilte grupper med  

bustadutfordringar. Auka kunnskap om bustadbehovet i kommunen er avgjerande for å 

hjelpe så mange som mogleg. I tillegg er auka kunnskap om statlege og kommunale 

verkemiddel relevant.  

Bustadsosial handlingsplan er ein temaplan under kommuneplanens samfunnsdel, som er 

kommunens viktigaste styringsverktøy. Planen skal rullerast kvart fjerde år og tiltaka i 

tiltaksoversikten skal vere ein del av årleg budsjettbehandling.  

  

2.1 Kva er bustadsosialt arbeid?  
Visjonen for det bustadsosiale arbeidet i Noreg er at alle skal bu trygt og godt. Gjennom 

det bustadsosiale arbeidet skal vi forebygge bustadutfordringar, og hovudmålet er at alle 

skal kunne skaffe seg og behalde eigna bustad. Dei som ikkje klarar dette sjølv, skal få 

den hjelpa dei treng, og hjelpa skal i størst mogleg grad syte for at dei er i stand til å 

meistre eigne liv.  

I Alle trenger et trygt hjem – Nasjonal strategi for den sosiale boligpolitikken (2021- 

2024) har regjeringa laga ein oversikt over nasjonale mål og prioriterte satsingsområde. 

Det er fire hovudmål:  

1. Fleire skal kunne eige eigen bustad  

2. Leige skal vere eit trygt alternativ  

3. Sosial bærekraft i bustadpolitikken  

4. Tydeligare roller, og naudsynt  kunnskap og kompetanse  

Det er spesielt to satsingsområde som blir løfta fram i regjeringas strategi. Det eine er at 

barn og unge skal ha gode buforhold (5.2 Trygge hjem), og det andre er at personar med 

nedsett funksjonsevne skal kunne velgje kor og korleis dei vil bu, på lik linje med andre 

(5.1 VUBB).  

Strategien samlar og målrettar den offentlege innsatsen, og den sosiale bustadpolitikken 

skal førebygge at folk får bustadproblem. Ettersom dei fleste sjølve er i stand til å skaffe 

seg ein stad å bu, handlar bustadpolitikken og i stor grad om å stimulere til 

velfungerande bustadmarknader gjennom effektive plan- og byggeprosessar. I tillegg 

regulerar bustadlånsforskrifta gjeldsgraden i hushaldningane, og ulike bustadlover sikrar 

balanse mellom partane i eige- og leigemarknaden.  

Bustaden dekker eit av våre mest grunnleggande behov, og er difor den fjerde 

velferdspilaren ved sida av helse, utdanning og arbeid. Bustaden bidreg til tilhøyrsle, gir 

fysisk tryggleik, skapar identitet og er ein viktig sosial arena. Å bu dårleg eller vere utan 

bustad kan påverke livskvaliteten negativt, og det kan blant anna bli vanskelegare å ta 

imot og nyttiggjere seg velferdstenester, gjennomføre utdanning og delta i arbeidslivet. 

Ein utrygg bustadsituasjon kan vanskeleggjer integrering, og vegen til kriminalitet, 

rusproblem og psykiske lidingar kan bli kortare.  

Bustadsosialt arbeid er alt kommunane gjer for å sikre at vanskelegstilte på bustad- 

marknaden har ein trygg og stabil busituasjon. Dette dreier seg både om å skaffe 

bustader, og å styrke den einskildes moglegheit til å meistre butilhøvet.  

Arbeidet kan delast inn i operative og strategiske oppgåver. Dei operative oppgåvene 

handlar om å gje råd og rettleiing, skaffe eigna bustader, tildele økonomisk støtte, 

iverksette bu- og nærmiljøtiltak, og å gje oppfølging og tenester i heimen. Dei strategiske 

oppgåvene handlar om å sette langsiktige mål, utvikle tiltak og verkemiddel for å nå 

desse måla, sette av økonomiske og faglege ressursar til arbeidet, og avgjere kor og av 

kven dei ulike oppgåvene skal løysast.  

  

https://www.regjeringen.no/no/dokumenter/nasjonal-strategi-for-den-sosiale-boligpolitikken-2021-2024/id2788470/
https://www.regjeringen.no/no/dokumenter/nasjonal-strategi-for-den-sosiale-boligpolitikken-2021-2024/id2788470/
https://www.regjeringen.no/no/dokumenter/nasjonal-strategi-for-den-sosiale-boligpolitikken-2021-2024/id2788470/

2.2 Bustadsosial lov  
Lov om kommunens ansvar på det bustadsosiale feltet (bustadsosial lov) trådde i kraft 1. 

juli 2023. Lova skal førebyggje bustadsosiale utfordringar og bidra til at vanskelegstilte 

på bustadmarknaden skal få hjelp til å skaffe og behalde eigen bustad. Den skal også 

syte for eit klarare og meir eintydig regelverk, slik at den bustadsosiale bistanden blir 

meir lik i heile landet.  

Når det gjeld kommunens ansvar med tanke på å ta bustadsosiale omsyn i planlegginga, 

skjerper lova disse, og den stiller strengare krav til sakshandsaminga. Kommunen må ha 

oversikt over behovet for ordinære og tilpassa bustader for vanskelegstilte. Denne 

oversikta skal inngå som grunnlag for arbeidet med kommunens planstrategi.  

Lova presiserer at kommunane må fatte enkeltvedtak ved avgjersle om bustadsosial 

bistand til dei som ber om det, og det blir stilt krav om at hovudinnhaldet i bistanden skal 

angis i vedtaket og vere i tråd med det vedkommande har behov for bistand til. Dette 

inneber økt tverrfagleg samarbeid på tvers av einingane, som Tenestekontoret, NAV og 

Psykisk helse og rus, for å nemne nokon.  

  

2.3 Kven er vanskelegstilt på bustadmarknaden?  
Med vanskelegstilt på bustadmarknaden meiner vi personar eller familiar som ikkje har 

moglegheit til å skaffe eller oppretthalde eit tilfredsstillande butilhøve på eiga hand. Dei 

kan vere i situasjonar der dei eksempelvis er utan bustad, står i fare for å miste bustaden 

sin, eller dei bur i ueigna bustad eller bumiljø. Dette kan skuldast for eksempel låg 

inntekt, at ein er nyankomen flyktning, er bustadlaus, har nedsett fysisk og/eller psykisk 

funksjonsevne, har rusavhengigheit, eller ein kombinasjon av fleire av desse.  

Dette kan vere husstandar som ikkje har fått hjelp og har ein uløyst bustadsosial 

situasjon, men det kan og vere dei som har fått hjelp og likevel ikkje har kome seg ut av 

den vanskelege situasjonen.  

I Noreg bur dei fleste av oss godt, men omlag 179 000 personar reknast som 

vanskelegstilte på bustadmarknaden. Omlag 78 000 av disse er barn og unge, og 

nærmare 4000 manglar ein fast stad å bu (Alle trenger et trygt hjem – Nasjonal strategi 

for den sosiale boligpolitikken (2021-2024)).  

https://lovdata.no/dokument/NL/lov/2022-12-20-121?q=boligsosial%20lov
https://lovdata.no/dokument/NL/lov/2022-12-20-121?q=boligsosial%20lov
https://www.regjeringen.no/no/dokumenter/nasjonal-strategi-for-den-sosiale-boligpolitikken-2021-2024/id2788470/
https://www.regjeringen.no/no/dokumenter/nasjonal-strategi-for-den-sosiale-boligpolitikken-2021-2024/id2788470/
https://www.regjeringen.no/no/dokumenter/nasjonal-strategi-for-den-sosiale-boligpolitikken-2021-2024/id2788470/
https://www.regjeringen.no/no/dokumenter/nasjonal-strategi-for-den-sosiale-boligpolitikken-2021-2024/id2788470/
https://www.regjeringen.no/no/dokumenter/nasjonal-strategi-for-den-sosiale-boligpolitikken-2021-2024/id2788470/

3 Befolkning og buforhold i kommunen  

  

  

Per 01.01.25 er det 1486 inbyggjarar i Nissedal kommune. SSB anslår at talet på 

innbyggjarar vil auke fram mot 2030 til 1543. 

Telemarksforskning laga i 2018 ein analyse om befolkningsutviklinga i Nissedal kommune 

frå 2008- 2017. 

 Fra 2008 til 2017 har Nissedal hatt ein befolkningsvekst på 8,1 prosent. Når det gjeld 

befolkningsvekst dei siste 10 åra, er kommunen rangert som nummer 144 av dei 422 

kommunane i landet (og nr. 2 i Telemark). Fra 2018 til 2040 føreskriv SSB alternativ 

«4M», ein befolkningsvekst for Nissedal på 253 personar eller 17,0 prosent. For fylket og 

landet er det anslått ein vekst på hhv. 10,8 prosent og 19,6 prosent. SSBs 

framskrivingsalternativ med lav og høg nasjonal vekst anslår ein vekst for Nissedal på 

hhv. 10,5 prosent og 24,7 prosent. 

For Noreg og Nissedal aukar andelen over 80 år, det blir færre unge og færre i yrkesaktiv 

alder. I Nissedal vil andelen 80+ auke kraftig fram mot 2040, i tillegg til ei stor auke i 

personar med ein demenssjukdom. Folkehelseprofilen for Nissedal kommune 2024, viser 

at andelen unge eldre ( 65-79 år) er på 21,2 %, noko som er høgare enn fylket, 16,9 % 

og landet, 13,9 %. Andel 80 + ligg på 5,3 %, noko som er likt i Telemark, men litt høgare 

enn i landet ellers, som ligg på 4,5 %. Framskrivne tall for 80 + fram mot 2050, viser at 

Nissedal ligg på 15,3 % mot 12,2 % i fylket og 10,4 % i landet. 

 

Det er sannsynleg at dette vil føre til eit større behov for kommunale helse- og 

omsorgstenester i forhold til dagens behov.  

  
14288: Framskrive folkemengde 1. januar 2025, etter region, alder, 

statistikkvariabel og år 
        

         
Folketalsframskriving for innbyggarar i Nissedal 2025, -30, -35, -40, -45  og 2050 

Hoved-alternativet (MMMM) 

  
2025 2030 2035 2040 2045 2050 

4030 

Nissedal 

0 - 5 

år 66 72 74 76 73 69 

 

6 - 15 

år 174 156 144 140 141 141 

 

16 - 

19 år 76 76 68 59 56 60 

 

20 - 

66 år 812 836 825 790 783 777 

 

67 - 

79 år 272 278 274 290 292 276 

 

80+ 

år 98 125 159 188 196 212 

SUM folketal 1498 1543 1544 1543 1541 1535 

 
 
3.1 Dagens kommunale boliger  
Per i dag har vi totalt 42 kommunale utleigebustader i kommunen.   

  

Type bolig  Antall  Bebuarar  Kommentar  

Omsorgsbustader 
ved NOS  

9 

 

• Stort behov for helse- og 
omsorgstenester, nest 
høgaste omsorgsnivå 
med bemanning  

• Tildelast av Tenestekontoret 

  

 

• Livsløpsstandard  

• 5 nyaste med universell 
utforming og 
tilrettelagt- byggeår 
2021 

• 4 eldste behov for 
oppgradering som til 
dømes takheis i kvar 
leilegheit. Byggeår 90- 
talet  

Omsorgsbustader  

Smeitkollen og 
Nissedal  

 10 

• Bebuarar med behov for 
helse- og 
omsorgstenester, utan 
bemanning 

             Tildelast av 
Tenestekontoret 

• Bustader i Nissedal 
bygd på 80- talet. 
Bustader i Treungen 
bygd på 90- talet 
og 2000- talet 

•  Fleire med 
oppgraderingsbehov 

 

 Omsorgsbustader 
Kåsa 5+ 2 

• Bebuarar med nedsett 
funksjonsevne og behov for 
bemanning 

    

 

• Byggeår   

• 5 leilegheiter samt 1 
leigligheit som er delt i 
2 og nyttast som 
avlastningsbustad 

•   

Utleigebustader til 
vanskelegstilte på 
bustadmarknaden 
Nissedal og 
Treungen 

 7 

•  

Nyankomne  

flyktningar  
 

•  

•  

Byggeår varierar frå 60- 
talet og opp til 2020- 
talet. 

Stort 
oppgraderingsbehov 

 

Utleigebustader  10 

  

• 

•  

•  

 

Bustadslause 

Økonomisk  

vanskelegstilte  

•  

•  

•  

  

Varierande vedlikehald 
Fleire med 
oppgraderingsbehov  

Akuttbustader 0     

     

Sjukeheimsplassar  

15  

 

• Høgaste 
omsorgsnivå 
med behov for 
helse- og 
omsorgstenester 
heile døgnet 
 

 
  

  
 

•  

 

• 
  
 
 

 

12 langtidsplassar, 6 
skjerma og 6 somatisk 

3 korttidsplassar  

 
   

    •   

4 Bustad for ulike vanskelegstilte 

grupper  
  

  

Som nemnt, har alle eit ansvar for å skaffe seg ein stad å bu, men det er ei offentleg 

oppgåve å leggje til rette for at også dei som treng bistand, får hjelp til å finne ein stabil 

busituasjon.  

Før det blir aktuelt å søke om kommunal bustad, er det viktig å sjå på kva for 

moglegheiter og tilpassingar som kan gjerast i eigen heim. Dette kan eksempelvis vere å 

skaffe seg hjelpemiddel og velferdsteknologi, gjere mulige ombyggingar og førebyggande 

heimebesøk. Slike tiltak kan bidra til at ein kan bu lenger heime, og for mange kan dette 

bidra til auka bulyst og livskvalitet.  

 I Meld. St. 24 (2022–2023) Fellesskap og meistring – Bu trygt heime, presenterer regjeringa ein 

samla innsats for eit meir aldersvennleg samfunn prega av openheit, tryggheit og fellesskap. 

Meldinga har fire innsatsområde: Levande lokalsamfunn, bustadtilpassing og -planlegging, 

kompetente og myndiggjorte medarbeidarar samt tryggleik for brukarar og støtte til pårørande. 

Dei overordna måla med reforma er å bidra til at eldre kan bu trygt heime, og at behovet for 

helse- og omsorgstenester blir utsett gjennom betre planlegging, styrkt førebygging og meir 

målretta tenester. Vidare vil vi sikre betre bruk av personell og dei samla ressursane, og gjennom 

dette bidra til at alle som treng det, får tilgang på gode og trygge tenester. 

4.1 Eldrebølga og demenssjukdom  
Ei av framtidas utfordringar er den mykje omtala eldrebølga. Levealderen er høgare nå 

enn før, og sjølv om mange av dei eldre relativt sett er i god form og ikkje har behov for 

sjukeheimsplass, kan det likevel vere utfordrande å bli buande heime. Dette kan blant 

anna skuldast utfordrande geografisk plassering, manglande tryggleikskjensle og behov 

for tilrettelegging som ikkje let seg gjere i heimen. Kommunestyret vedtok i juni 25 ny 

dekningsgrad på Nissedal omsorgssenter. Med ein framtidig dekningsgrad på 13 % ser 

ein føre seg at ein har tilstrekkeleg med sjukeheimplassar inkludert korttidsplassar fram 

mot 2050. I tillegg er det planlagd bygging av fleire omsorgsbustader, dette vil medføre 

at ein i Nissedal er godt rusta for framtidas behov. 

Når det gjeld bebuarar på sjukeheim, er over 80 prosent av desse personar med 

demenssjukdom. Ifølge Folkehelseinstituttet er det omlag 101 000 menneske i Noreg 

som lever med demens i dag, og det blir forventa at talet vil meir enn doblast fram mot 

2050 fordi vi lever lenger (Folkehelseinstituttet).  

I 2025 er det anslått av vi har kring 43 personar i kommunen med ein demensdiagnose. 

Dette utgjer 2,8 % av befolkninga. I Telmark er snittet 2,4 % medan det ligg på 2 % på 

landsbasis. Det er anslått at vi innan år 2040 vil ha kring 70 personar med kjent 

demensdiagnose i kommunen (Demenskartet – Aldring og helse). Mange med demens 

  

  

  

  

  

  

  

  

  

  

  

  

https://www.fhi.no/he/folkehelserapporten/ikke-smittsomme/demens/?term=
https://www.fhi.no/he/folkehelserapporten/ikke-smittsomme/demens/?term=
https://demenskartet.no/
https://demenskartet.no/

kan meistre mye i eigen kvardag dersom dei har tett oppfølging, noko som kan gje stor 

helsegevinst og auka livskvalitet for den sjuke og pårørande. Samtidig er det mange som 

ikkje kan bli buande heime, og som har behov for skjerming. Demensomsorg er eit av 

dei store satsingsområda i kommunen, og fleire tiltak er allereie iverksett. Tiltakspakke 

demens, ein systematisk og strukturert oppfylging av den sjuke og pårørande, er 

implementert. Tiltakspakka skal syte for at den sjuke får rette tenester til rett tid, den 

pårørande får støtte og oppfylging og dette skal medføre at den sjuke kan bu trygt heime 

så lenge som mogeleg. Dagsentertilbod for denne brukargruppa er oppretta, og der er au 

planlagt ei dobling i korttidsplassar med tanke på å kunne tilby meir fleksible 

avlastingsopphald. Demenskoordinator er ein viktig faktor for å lukkast med satsinga. 

Andre tiltak, som middel for å lukkast med ein god demensomsorg i kommunen, vil kome 

på tiltakslista, slik at ein har noko å styre etter. 

 

 

  

 

  
4.2 Barn og unge  
Yngre personar med ulik grad av nedsett funksjonsevne, eksempelvis alvorlege og 

kroniske sjukdommar, fysiske og kognitive utfordringar eller psykisk utviklingshemming, 

har ofte behov for tilrettelagt bustad med heildøgns bemanning 

For at desse personane skal ha moglegheit til å leve så sjølvstendig som rå, få den 

oppfylginga dei har behov for og samstundes ha moglegheit til å vere ein del av ein 

fellesskap og samfunnet elles, er det viktig at dei får eit butilbod som er eigna for dei og 

som har fornuftig plassering med omsyn til både arbeidsstad og sentrumsfunksjonar.  

Kåsa bu- og avlastning dekker per i dag dette behovet for personar med ei 

utviklingshemming og er i dag den største avdelinga med om lag 55 tilsette. Det er 

vanskeleg å seie noko om framtidige behov for denne brukargruppa, men det er viktig at 

ein ser behova her i samband med planlagd bygging av fleire omsorgsbustader og 

plassering av dei.  

Kommunen har ikkje eigen bustad som er klassifisert som barnebustad. På Kåsa er der 2 

leilegheiter som nyttast til born. 

 

Når det gjeld andre med nedsett funksjonsevne, har vi ikkje eigne bustader til dette. 

Dersom dei ikkje kan bu heime i tilrettelagt bustad,  vil omsorgsbustad i nærleik til 

omsorgssenteret vere alternativ. Dei vil då vere tett på bemanningsbasen og kunne få 

naudsynt hjelp når dei treng.  

 

4.3 Rusavhengigheit og psykiske lidingar 
Personar med rusavhengigheit og/eller psykiske lidingar er ein kompleks og samansett 

gruppe, og dei har varierande behov når det gjeld bustad og tenester. Relevante faktorar 

i denne samanhengen kan vere alder, økonomi, fysisk helse, nettverk, arbeidsliv eller 

aktivitet i kvardagen og kva for diagnose dei har. Praktiske faktorar som plassering, 

fysiske hjelpemiddel og familieforhold spiller og ei rolle for den einskildes behov. 

For nokon kan det vere aktuelt med kommunal bustad over lang tid, mens det for andre 

kan vere hensiktsmessig å jobbe mot og flytte ut av kommunal bustad etter kortare tid.  

Mange i denne gruppa kan ha utfordringar knytta til både å leige og eige på den private 

marknaden fordi dei kan ha lav buevne, behov for burettleiing, nokon kan ha behov for 

heildøgnsbemanning, og ikkje minst helsehjelp og tilrettelegging for aktivitet.  

Dagens situasjon: 

I Nissedal kommune har vi fleire brukarar som bur enten i kommunal leilegheit eller 
privat bustad. Fleire av dei har låg buevne og stort behov for bistand og oppfylging, for å 
meistre å bu for seg sjølv. 

Nissedal kommune har dei siste to åra starta med praktisk bistand. Dette har vist seg å 
vere svært vellykka då ein kjem i ein posisjon ein elles ikkje ville ha gjort. 
Brukarmedverknad står høgt i fokus. Årsverk i psykisk helse er 1,6, og i tillegg kjem det 
ei prosjektstilling på 0,6 årsverk. Dette har mogleggjort å kunne utføre praktisk bistand, 
som gjer at ein per i dag ikkje ser behovet for døgnbemanna bustader til denne 
brukargruppa.  

I tillegg er det 1 årsverk knytt opp til psykisk helse for born og unge. Ei viktig satsing. 

 

  
4.4 Flyktningar  
Vi veit at talet på flyktningar som kjem til Noreg, og til Nissedal, varierer frå år til år. Dei 

siste åra har  talet vore relativt høgt. Kommunens flyktningarbeid blir styrt gjennom 

integreringsloven. Flyktningarbeid krev at einingane i kommunen jobbar på tvers, slik at 

vi sikrar god informasjonsflyt og tilrettelegging for dei som kjem til Nissedal.   

For å kunne ta imot flyktningar, er vi heilt avhengige av å ha tilgang på eigna bustader. 

Ein viktig faktor når det gjeld flyktningebustader, er plassering. Det er eit poeng at 

bustadene skal ligge i nærleik av barnehagar, skular, butikkar, og med nærleik til 

offentleg transport, for å nemne noko. Bustadene skal bidra til at flyktningane vert ein 

https://lovdata.no/dokument/NL/lov/2020-11-06-127?q=integreringsloven
https://lovdata.no/dokument/NL/lov/2020-11-06-127?q=integreringsloven

naturleg del av Nissedalsamfunnet. For dei som har sertifikat for bil, kan det vere aktuelt 

med bolig utanfor sentrumsområdet.  

Dagens situasjon: 

Nissedal kommune vedtok å ta imot 15 flyktningar i 2025. Kommunen blei anmoda om å 
ta imot 25 flyktningar, men justerte talet ned, hovudsakeleg på bakgrunn av 
bustadmarknaden. Dei fleste avdelingane i kommunen ga i årsskiftet 2024/2025 
tilbakemelding om at dei framleis hadde kapasitet. Det er berre når det gjeld å ta imot 
ressurskrevjande eller eldre med stort hjelpebehov, at det er kome tilbakemelding om at 
tenesteapparatet ikkje har kapasitet.  
 
Til nå i 2025 har kommunen tatt i mot 9 flyktningar (2 familiar). Totalt bur det 71 
flyktningar i Nissedal kommune. 13 flyktningar har flytta frå kommunen etter busetting.  
 
I 2024 og 2025 har kommunen fått leige ein del private bustader, som kommunen har 
leigd ut til flyktningar. Difor har det ikkje vore så vanskeleg å skaffe bustader i denne 
perioden. 
 
Å busette i bustader langt frå Treungen sentrum har vist seg å vere krevjande. Nissedal 
kommune har 2 store bustader til flyktningar/vanskelegstilte på bustadmarknaden i 
Kyrkjebygda. Dei aller fleste flyktningar har ikkje med seg bil når dei kjem til kommunen, 
og det tar ofte tid å skaffe seg bil og i nokre tilfelle også førarkort. Særleg ukrainske 
flyktningar har korte introduksjonsprogram, og det er meininga at dei skal raskt ut i 
arbeid.  Har dei ikkje tilgang på bil, er det viktig at aktuelle arbeidsstader er innanfor 
gangavstand. Det er få stader det går kollektivtransport som passar med arbeidstidene.  
 
Det å finne den rette praksisstaden har vist seg å vere avgjerande for kor kjapt ein 
flyktning kan kome seg i arbeid. Mange av dei som har kome i arbeid, har tidlegare hatt 
praksis på arbeidsstaden. Det har stort sett vore enkelt å finne praksisstad, både i 
kommunen og i private bedrifter. Vi har etterkvart også plassert flyktningar i praksis i 
andre kommunar når det har vist seg hensiktsmessig i høve til utdanning og erfaring dei 
har frå før.  
 

4.5 Akutt midlertidig bustad 
Dei som har behov for akutt midlertidig bustad, kjem nødvendigvis ikkje frå ei 

vanskelegstilt gruppe. I slike tilfelle kan det eksempelvis dreie seg om bustadslause, 

samlivsbrot, eller andre krevjande situasjonar. Det er NAV som har ansvar for å hjelpe 

dei som har behov for eit midlertidig butilbod, dersom dei ikkje klarer det sjølv.  

Dagens situasjon: 

Det har til nå ikkje vore stort behov for akutt bustad i Nissedal. Det er difor ikkje aktuelt 

per i dag å ha ein eigen øyremerka bustad til dette føremålet. Nav har god kontakt med 

både kommune og private utleigarar når det er behov for ein slik type bustad. 

Det kan vere skepsis knytta til dette med brukarar av NAV og utleige. NAV har til nå ikkje 

hatt nokon negative erfaringar kring dette. Det har heller ikkje vore naudsynt å plassere 

innbyggjarar i andre kommunar då ein per i dag har tilstrekkeleg med alternativ, dersom 

nokon skulle ha behov for akutt bustad. 

  Husbankens låne- og 

tilskuddsordningar  

  

  

Vanskelegstilte på bustadmarknaden har førsteprioritet i Husbanken sitt arbeid. Dette er 
eit grunnleggjande premiss for dei delmåla som Kommunal- og distriktsdepartementet 
har gitt Husbanken: 

1. Fleire skal få høve til å eige eigen bustad. 

2. Leigemarknaden skal vere trygg og føreseieleg. 

3. Støtte kommunane i deira heilskaplege bustadpolitiske arbeid. 

4. Forsterka innsats for dei som sjølv ikkje klarer å skaffe seg eller behalde ein eigna 
bustad. 

Husbanken samarbeider med kommunane, frivillig sektor og byggsektoren ved å tilby 
ulike økonomiske verkemiddel, utvikle kunnskap og overføre kompetanse. Husbanken sitt 
nye samfunnsoppdrag inneber òg ei styrkt nasjonal kunnskapsrolle, der målet er å gi 
betre innsikt i kva som skal til for å utvikle og gjennomføre bustadpolitikken både lokalt 
og nasjonalt ( Meld.ST 13). 
.  

Husbanken og deira låne- og tilskotsordningar er viktige for kommunen i det 

bustadsosiale arbeidet. Dei økonomiske verkemidla, som investeringstilskot til 

omsorgsbustader og sjukeheim, tilskot til energitiltak i utleigebustader, omsorgsbustader 

og sjukeheim, startlån og bustøtte er alle essensielle når vi skal hjelpe vanskelegstilte 

menneske med å kome seg ut på bustadmarknaden, og for at vi skal ha høve til å byggje 

viktige omsorgstilbod.  

 

  

5.1 Startlån  
Startlån er ei ordning som skal bidra til at personar med langvarige  

Bustadfinansieringsproblem, har moglegheit til å kjøpe seg ein eigna bustad som dei kan 

behalde. Startlån kan kombinerast med bustadtilskot. Denne kombinasjonen gjeld for dei 

som er særleg vanskelegstilte på bustadmarknaden. Nissedal kommune vedtok i 2024 

lokale retningsliner for startlån, som beskriv kven ordninga gjeld for. Barnefamiliar er ei 

prioritert gruppe her. 

5 

Oversikt over bruk av startlån i Nissedal: 
2024: 4 lån utbetalt.  1 avslag 
2023: 7 lån utbetalt: 0 avslag 
2022: 3 lån utbetalt: 0 avslag 
 
  

 

Startlån og  
tilskot 

Kjøpe bustad 

 
 
 

 

 

Mange har usikra gjeld  
sjølv om dei eig bustad. Vi  

kan hjelpe med endring  

av forbruk og  

refinansiere usikra 

gjeld med pant i bustad. 

Behalde bustad 

Utbetring og  
tilpassing 

Gjerast med omsyn til  
vedkommandes  

funksjonsnedsetting,  
slik at h*n kan bli  

buande i eksisterande  
bustad 

Fullfinansiering 
Varig uføre og  

vanskelegstilte som ikkje  
kan få finansiering i  

ordinære  
kredittinstitusjonar. 

  

  

  

  

  

  

  

  

  

  

  

  

  

  

  

  

  

  

  

  

  

  

  

  

Refinansiering 

5.2 Bustøtte  
Bustøtte er ei behovsprøvd statleg støtteordning som har som føremål  å hjelpe dei med 

låg inntekt og høge buutgifter, slik at dei kan etablere seg og bli buande i ein bustad som 

er eigna for dei. Sjølv om det er Husbanken som fattar vedtak om bustøtte, er det 

saksbehandlar i kommunen som behandlar søknaden og har kontakt med dei som søker. 

Ordninga er eit effektivt verkemiddel for å redusere fattigdom.  

Dagens situasjon: 

Per i dag er det 26 husstandar som mottek bustøtte. Av dette er 42,9 % barnefamiliar. 

Av dei som mottek bustøtte, bur 58 % i kommunal bustad. Mottakarane av bustøtte har 

gjennomsnittleg inntekt på 15.000 kronar i månaden og får i gjennomsnitt 2600 kroner i 

bustøtte månadleg. I tillegg til desse talla, er det i Nissedal kring 200 innbyggjarar i 

utanforskap. Av dei 200 er 116 uføre. Resterande er i ulike tiltak gjennom NAV, som 

dagpengar, tiltakspengar, sosialstønad og kvalifiseringsstønad. Det er viktig at ein ser 

desse to faktorane i samband med anna planarbeid i kommunen, som til dømes 

folkehelseplanen.  

6 Korleis kan vi organisere arbeidet?  

  

  

Det er viktig at det bustadsosiale arbeidet i kommunen er basert på tverrfagleg 

samarbeid, slik at ein får eit best mogeleg heilskapleg og samordna tenestetilbod. 

I dag er det bustadsosiale arbeidet fragmentert, der både tenestekontor, NAV, teknisk og 

integreringstenesta tildeler bustader. Ein ser eit behov for at dette arbeidet vert meire 

formalisert, til dømes gjennom eit tverrfagleg tildelingsteam som samarbeider om dette. 

For å sikre ytterlegare tverrfaglegheit, bør ergoterapeut og psykisk helse/ rus vere med i 

teamet.  

Dagens situasjon: 

Dei kommunale bustadene er prega av stor slitasje. Dette medfører økonomiske 

konsekvensar og kan påverke helse og trivsel til både bebuarane og andre innbyggjarar.  

For å redusere og motvirke problematikk knytt til låg buevne, må kommunen iverksette 

tiltak som kan hjelpe bebuarane med vedlikehald og reinhald. Å legge til rette for god bu- 

standard, er viktig for trivsel og helse. Gode butilbod er viktig for dei som er 

vanskelegstilte, men også for å oppretthalde eit berekraftig og attraktivt lokalsamfunn. Å 

prioritere dette kan føre til lågare utgifter i framtida, samt vere med å bidra til eit trygt 

og triveleg miljø for alle innbyggjarane våre. 

Det har dei siste 2 åra vore løyva øyremerka middel, 1 million årleg, til oppgradering av 

kommunale bustader, men framleis er behovet stort.  

 

 

 

7 Folkehelseperspektiv – kva er det?  

  

  

Kva vil det seie å ha eit folkehelseperspektiv, og kva for relevans har det i bustadsosialt 
arbeid? For å forstå det, må vi fyrst sjå på kva folkehelse er. 
 
 Med folkehelse meiner ein befolkningas helsetilstand og korleis helsa fordelar seg i 
befolkninga. Folkehelsearbeid betyr samfunnets samlande innsats for å oppretthalde, 
betre og framme befolkningas helse, gjennom å svekke faktorar som fører med seg 
helserisiko og styrke faktorar som bidreg til betre helse. Eit av kjernetrekka ved 
folkehelsearbeid er at det er ei samfunnsoppgåve der alle sektorar og forvaltningsnivå 
har eit ansvar. 
 

Folkehelselova byggjer på fem grunnleggande prinsipp:  

1. Utjamne sosiale helseforskjellar  

2. «Helse i alt vi gjer»  

3. Berekraftig utvikling  

4. Føre-var  

5. Medverknad  

Lova set krav om at kommunar skal jobbe systematisk med folkehelsearbeid, noko som 

inneber at vi skal ha oversikt både over befolkningas helsetilstand og kva for faktorar 

som påverkar denne. Ved å til dømes jobbe mot utjamning av helseforskjellar som ein 

del av det bustadsosiale arbeidet, legg vi i større grad til rette for at dei som mottek 

hjelpetenester, kan delta aktivt i samfunnet. Andre faktorar som kan bidra til 

inkluderande samfunnsdeltaking, er god internettforbindelse der folk bur, godt og 

universelt utforma bustader og nærmiljø, og velferdsteknologi.   

Ringverknadene av eit godt og systematisk folkehelse- og bustadsosialt arbeid kan vere 

enormt verdifulle. Det kan blant anna bidra til å hindre utanforskap, auke livskvaliteten 

og bulysta til både dei som mottek hjelp og andre innbyggjarar, og det kan skape eit meir 

mangfaldig samfunn.  

  

  

8 Tiltaksoversikt  

  

  

Slik vil vi ha det  Slik gjer vi det  

Tilstekkeleg med 
sjukeheimsplassar og 
omsorgsbustader 

 

• Ombygging av NOS med 5 nye sjukeheimsplassar 

i perioden 2026-2029. Ei dobling av kortidsplassar, 

slik at ein har meir fleksible tilbod til heimebuande 

• Bygging av 10 nye omsorgsbustader  

Boliger som er tilpasset 
spesifikke behov ? 

• Framtidige behov for ulike brukargrupper, som til 

dømes dei med nedsett funksjonsevne, må sjåast 

i ein heilskapleg samanheng 

 

  

  
  

  

  

God standard i dei 
eksisterande kommunale 
bustadene 

  

•  

•  

Oppgradere og utbetre der vi kan  

Sjå på moglegheiter for auka middel og tilskot 
Det er utarbeidd ei oversikt over tilstanden i dei 
kommunale bustadene 

Økt omløp i kommunal 
boligmasse  

•  Større fokus på tverrfagleg samarbeid for å førebu 
bebuarane på overgang til den private bustad- 
marknaden. Dei som er i aktuell målgruppe, blir 
oppmoda til å komme inn på ordinær 
bustadmarknad,  bistand til å søke startlån mm 
 
Tidsbegrensing er eit tema som må jobbast vidare 
med. 

Implementere boligsosial 
lov  

•  Leggje ein plan for korleis vi skal implementere 
bustadsosial lov i det bustadsosiale arbeidet på 
alle nivå  
Utgreie behov for å auke innsatsen i det 
bustadsosiale arbeidet og tverrfagleg samarbeid 
 

Fokus på å bu trygt heime så 
lenge som mogeleg 

•  Leggje til rette for bruk av velferdsteknologi både i 
kommunale bustader, helse- og omsorgssenter og 
ved utbygging  
 
Utarbeide ein demensplan som tek opp 
kommunens satsing på demensomsorg og korleis 
lukkast 
 
Meir samarbeid med frivillige  
 
Fokus på tverrfagleg samarbeid 
 

  



25  

  
 


	1 Innleiing
	1.1 Kommuneplanens samfunnsdel 2020-2031
	2.2 Bustadsosial lov

	3 Befolkning og buforhold i kommunen
	3.1 Dagens kommunale boliger

	4 Bustad for ulike vanskelegstilte grupper
	4.1 Eldrebølga og demenssjukdom
	4.2 Barn og unge
	4.3 Rusavhengigheit og psykiske lidingar
	4.4 Flyktningar
	4.5 Akutt midlertidig bustad

	Husbankens låne- og tilskuddsordningar
	5.1 Startlån
	5.2 Bustøtte

	8 Tiltaksoversikt



